
BZONN TA’ DEMM GDID

Meta d-demm jitlef is-sustanza tieghu u jimrad, il-bniedem isir bla sahha, jintelaq u jiehu
bixra ta’ mewt; meta mbaghad ikun hemm trasfuzjoni ta’ demm gdid, il-bniedem jiehu s-
sahha, jikseb energija gdida u jitwieled mill-gdid. F’din l-okkazjoni taz-zjara tar-Relikwa
tad-Demm ta’ San Lawrenz Martri, filwagqt li napplika dan kollu ghall-hajja tal-Knisja lokali,
nitlob lil San Lawrenz jaghtina anki qatra demm minn tieghu biex igedded demmna bhala
komunita Nisranija.

Ghaliex fil-Knisja lokali nara certa telqa, gheja u nugqas ta’ hajja — ibda minni u ibga’ niezel
sa isfel! Donnu fostna xi kultant titla’ riha ta’ ghelug u ta’ mewt. Fil-fatt nistagsi:
X’differenza taghmel il-fidi fil-hajja personali u familjari taghna? X’impatt qed thalli I-
Khnisja fis-soc¢jeta ta’ Zzmienna? Xi drabi naghtu d-dehra li ntlagna mal-kurrent kulturali ta’
zminijietna, u flok ma nghinu biex nindikaw direzzjoni, insibu ruhna ningarru mal-mewg tal-
hajja! Hemm ir-riskju li jekk nibgghu ma naghtux kas, id-demm taghna bhala Nsara mhux
biss jibred, imma jkompli jithassar.

Id-demm li jaghti 1-hajja huwa d-demm ta’ Kristu. Imma nissuspetta li tant hadna kunfidenza
mad-demm ta’ Kristu, ibda minni li fil-Quddiesa I-Ispirtu jingeda bija biex jibdel 1-inbid fid-
demm ta’ Kristu, illi wasalna biex ninnewtralizzaw l-effetti tieghu. Meta jqis 1-ghadd ta’
quddies u tqgarbin 1i jkollna, wiehed facli jistagsi jekk ahniex inhalltu wisq ilma mad-demm
ta’ Kristu b’tali mod li dan ma fadallux il-qawwa divina li jibdlilna demna u jaghtina I-hajja.
Kien dan il-kal¢i mbierek li minnu xorob San Lawrenz u hekk kiseb il-qawwa biex jiggedded
u jgedded il-Knisja u s-soc¢jeta ta’ zmienu. Id-demm ta’ Lorenzo huwa d-demm ta’ Kristu.
Ghalhekk, devozzjoni vera lejn id-demm ta’ San Lawrenz ghandha twassalna biex naduraw
id-demm ghaziz ta’ Gest. Imma forsi ghandna bzonn ingeddu 1-Ewkaristija li ni¢¢elebraw,
mhux tant billi nivvintaw Quddiesa gdida, imma billi ngeddu I-attitudni taghna fil-konfront
tal-Ewkaristija. Bla ebda dubju ghandna ngeddu Il-partecipazzjoni taghna fl-Ewkaristija.
Bosta drabi, meta ni¢¢elebraw 1-Ewkaristija, ahna ninqdew bl-apparat liturgiku, imma ftit 1i
xejn ikollna l-esperjenza tal-misteru, ftit li xejn noholqu ambjent ta’ talb, ftit li xejn nemmnu
li fuq l-altar ikun qed isehh l-istess sagrificcju tal-Kalvarju, u allura fuq l-altar ahna nilqghu
d-demm li Kristu xerred biex isalva l-umanita. Ahna nixorbu mill-kal¢i mbierek biex hekk
id-demm ta’ Kristu jithallat mad-demm taghna, u demmna jithallat mad-demm ta’ Kristu
vittma.

Nixtieq li jien zbaljat, imma nhoss li ghandna bzonn demm gdid fil-hajja Nisranija. It-
twemmin taghna mhux xi oggett tal-antik li wasal ghandna minghand il-generazzjonijiet ta’
gabilna. Nitgarrqu jekk it-twemmin Nisrani nirrenduh sempli¢i tradizzjoni ta’ missirijietna.
Sfortunatament fostna ghandna persuni li, ghalkemm huma ftit, huma influwenti hafna, li
biex jikkonservaw it-tradizzjonijiet jaslu biex jissagrifikaw l-essenza tal-Evangelju. Kif jghid
Gesu fl-Evangelju, is-Saltna tas-Smewwiet hija tezor, u meta l-bidwi jsib dan it-tezor, ibiegh
kollox biex it-tezor ikun tieghu. Galadarba sab it-tezor, huwa jwarrab kollox biex jibda mill-
gdid. Is-sejba tat-tezor gedditlu hajtu. Sewwa nistagsu jekk ghalina I-Insara Kristu huwiex
verament it-tezor taghna.



Qeghdin nghixu fi zmien fejn min hu Nisrani qed jigi interpellat biex jaghti r-raguni tal-fidi
tieghu; imma ser tkun difficli ghalina biex naghtu twegiba li titwemmen jekk ma nkunux
personalment konvinti li Gesti huwa t-tezor ta’ hajjitna. Ma jimpurtax jekk ma nibqghux
religjon tal-massa. Kif f’Jannar li ghadda kont fissirt lis-sacerdoti taghna, nehtiegu
komunitajiet zghar li huma kreattivi. Nistagsi fejn hi I-kreattivita taghna bhala komunitajiet
ekklezjali! Nosserva li spiss jigri li ahna nikkuntentaw ruhna billi nirrepetu l-iskemi tal-
imghoddi, anki jekk dawn kienu mahsuba u proposti ghal realtajiet li llum ghebu ghal kollox.
Ma rridx inkun generiku, imma qed nghid dak li ged inhoss f’qalbi.

[I-Knisja hija “gisem mistiku”, u bhala gisem ghandha wkoll id-demm jigri fil-vini taghha.
Jekk ma nogoghdux attenti biex nippumpjaw demm gdid f’dan il-“gisem”, allura ma
niskantawx li dan il-gisem jitlef sahhtu... li dan il-gisem jitlef il-kapacita li jnissel hajjiet
godda! Ghinuni biex fil-Knisja taghna jkollna demm gdid. Hafna drabi napplikaw l-energiji
taghna biex nipperpetwaw l-istorja, nesebixxu paramenti sagri 1-gmiel taghhom u nZommu
haj il-patrimonju artistiku tal-imghoddi; imbaghad ftit naghtu kas jekk il-mod kif ni¢¢elebraw
il-liturgija jkunx gieghed jghinna nidhlu fil-qalba tal-misteru! Ghandna certi celebrazzjonijiet
liturgici li aktar ghandhom minn tat-teatru milli mill-esperjenza tas-sagru. Jekk irridu kejl
biex nivverifikaw jekk il-liturgija hijiex awtentika jew le, nistaqsu jekk il-kult ikunx qed
jghinna niltagghu ma’ Gesu.

Imma meta ser nifthu ghajnejna gabel ma jkun tard wisq biex nimplimentaw it-tigdid
mehtieg? Dan kollu qalithulna Ommna 1-Knisja hamsin sena ilu permezz tal-Koncilju
Vatikan II. Dan it-tigdid jista’ jitlag minn fuq, imma hekk jaf isib rezistenza (naf x’qed
nghid!); imma jista’ jitlaq minn isfel. Ghalhekk nghinu lil xulxin biex lil din il-Knisja
nghinuha tibga’ zaghzugha b’wic¢ frisk, anki fl-ghazliet pastorali taghha. Kif jghid il-Papa
Frangisku, Knisja maghluga fiha nfisha tmut, imma Knisja li tiftah il-bieb u tasal sat-trufijiet
tas-socjeta hija Knisja li ghandha futur. Dan il-process ta’ tigdid, minkejja i mhux facli,
nehtiguh ikoll kemm ahna — ibda minni, 1-Isqof, u ninkludi lil kulhadd, spec¢jalment dawk li

Jekk bhal San Lawrenz inhallu d-demm ta’ Kristu jigri fil-vini taghna, ahna mhux biss naghtu
kontribut lill-Knisja imma wkoll lis-socjeta. Anki fis-socjeta civili tezisti certa telga u jista’
jkun hemm aktar tigdid kemm fl-istrutturi u kemm fil-metodi mhaddma. Il-bniedem tal-lum
gieghed jitlef il-fiduc¢ja tieghu anki fl-istituzzjonijiet civili, ghaliex f’hafna affarijiet
inkallajna u wehilna fl-imghoddi.

Ma ghandniex naqtghu gqalbna jekk f’dan il-process ta’ tigdid evangeliku ma nkunux
mifhuma u niltaqghu mar-rezistenza. Bhal fil-kaz ta’ San Lawrenz Levita, il-martirju ma
huwiex it-tmiem, ghax id-demm tal-martri jsaqqi I-hamrija li tnibbet zerriegha gdida u dan
ikun garanzija ta’ “smewwiet godda u art gdida”.



